
Utangulizi
Himdi zote zinamstahiki Allaah ambaye alikuwepo wakati ambapo mahali, 
watu, majini, ndege wala wanyama hawakuwepo. Yeye ni  wa Pekee kwenye 
Umoja Wake katika ukale wa umilele Wake. Yeye ni mwenye kudumu katika 
Umoja Wake na utakasifu Wake wenye kukusudiwa. Hana jina wala waziri 
mwenye kushabihiana Naye wala mwenza. Yeye ni mwenye kupwekeka 
katika kuumba na kutengeza sura,  kutaka na kupangilia:

وَھُوَ السَّمِیعُ الْبَصِیرُۖلَیْسَ كَمِثْلِھِ شَيْءٌ

"Hakuna chochote kinachofanana Naye - Naye ni Mwenye kusikia, 
Mwenye kuona."1

Yeye ndiye aliye juu na kungatika2, himdi na sifa njema, ujuu na kulingana. 
Miili haiwezi kumuwekea kikomo na wala vilevile mawazo hayawezi 
kumfikiria. Majanga hayawezi kumuathiri na wala akili na fahamu haziwezi
kumzunguka.

Hakika Yeye ndiye ana Majina mazuri na Uola mtukufu uliotimia wa hali ya 
juu. Yeye ana umilele usiotokomea na usioisha. Tunamsifu kwa zile Sifa 
ambazo Yeye mwenyewe amejisifu nazo katika Kitabu Chake na 
zilizobainisha Mtume (Swalla Allaahu ´alayhi wa sallam) katika maneno yake, 
zenye kuwajibisha kutukuzwa na kutakaswa. 

                                                            
1 42:11

2 Linatokamana na neno "anga", bi maana kuwa juu.

Tunaamini kuwa hakuna mungu mwenye haki ya kuabudiwa isipokuwa 
Allaah, Aliye hai, Mwenye kuyasimamia mambo. Ni Mwenye kusikia na
kuona, Mwenye kujua na kuweza. Yeye ni Mwingi wa rehema, Mwenye 
kurehemu, Mfalme, Mtakasifu, Mkubwa, Mpole, Mjuzi, Aliye karibu Mwenye 
kuitikia na ni Mwenye kuzungumza Akitakacho. Anatoa na kuchukua, 
Anaridhia na Kughadhibika, Anapenda na Kuchukia, Anakirihika na 
Kucheka, Anaamrisha na Kukataza. Ana Uso ulio mtukufu, Usikizi wenye 
kusikia, Uoni wenye kuona, Maneno yaliyo wazi kabisa, Mikono miwili 
iliyokunjuliwa, Nguvu na Ufalme, Ukubwa na Utukufu. Havikupatapo 
kuacha kuwa hivyo na vitaendelea kuwa hivyo. Amelingana juu ya ´Arshi na 
ametengana na viumbe. 

Ni Mjuzi wa yote wanayoyafanya. Ujuzi Wake ni wenye kuwazunguka na ni 
Mwenye kuziona wazi wazi hali zao. Hakuna kitu katika Dhati Yake chenye 
kufanana na viumbe Wake. Hafananishwi na kitu katika viungo vya miili ya 
viumbe Vyake. Sifa Zake ni zenye kulingana na Utukufu na Ukubwa Wake. 
Fikira haziwezi kumfikiria namna Alivyo na hakuna yeyote duniani 
aliyemuona. Tunaamini kuwa Sifa hizi ni za kihakika3. Tunazithibitisha na 
tunamsifu nazo Mola (Ta´ala). Tunamkanushia ufasiri wa kimakosa wa wenye 
kufasiri makosa, ukanushaji wa wakanushaji na ufananishaji wa wafananishaji 
- Utakasifu ni Wako Allaah Muumbaji bora kabisa!

Tunamuamini Mola huu; tunamuabudu, tunaswali kwa ajili Yake na 
kumsujudia Yeye. Pamoja na hivyo wale wenye kuabudu mungu asiyekuwa 
na Sifa hizi wanaabudu mwingine asiyekuwa Allaah na huyo 

                                                            
3 Nu´min bi Haqaaiqihaa. Imaam Ibn ´Abdil-Barr al-Maalikiy (Rahimahu Allaah) amesema 
kuhusu Sifa za Allaah:

"Ama kuhusiana na Ahl-ul-Bid´ah, kati ya Jahmiyyah, Mu´tazilah na Khawaarij, 
wanazikanusha na kuonelea kuwa sio za hakika [´alaa al-Haqiyqah]. Wanadai ya kwamba 
mwenye kuzithibitisha basi anamfananisha Allaah na viumbe. Upande mwingine 
wanaonelea kuwa wale wenye kuzithibitisha Sifa hizi ya kwamba mapote haya hayana 
mungu." (at-Tamhiyd (07/145).

wanayemuabudu sio mungu. Hii ina maana ya kwamba ni ukafiri, na sio 
msamaha.

Tunashuhudia ya kwamba hakuna mungu wa haki isipokuwa Allaah, hali ya 
kuwa hana mshirika, na tunashuhudia ya kwamba Muhammad (Swalla 
Allaahu ´alayhi wa sallam) ni mja na Mtume Wake ambaye amemteua kwa 
ajili ya Ujumbe Wake na viumbe Wake. Amemteremshia Kitabu Chake kilicho 
wazi kisichoingiliwa na batili mbele yake wala nyuma yake; ni Uteremsho 
kutoka kwa Mwingi wa hekima, Mwenye kustahiki himdi.

Swalah na salaam ziwe juu yake, kizazi chake, Maswahabah zake watukufu 
na waja wema.

Amma ba´d:

Dini ni kupeana nasaha
Hii ni nasaha niliyoandika kuwapa ndugu zangu Waislamu kwa ukweli, 
uwazi na Ikhlaasw, ni wajibu kwangu kufanya hivi kutokana na mapenzi yao 
kwa Allaah na ni nasaha juu ya Sifa za Allaah (´Azza wa Jall).

Uhakika wa mambo ni kwamba mtu imani yake haitimii mpaka ampendee 
ndugu yake yale anayojipendea nafsi yake. Imepokelewa katika "as-Swahiyh" 
kutoka kwa Jaabir bin ´Abdillaah al-Bakriy ya kwamba amesema:

"Nilimpa bay´ah [kiapo cha usikivu na utiifu] Mtume wa Allaah (Swalla 
Allaahu ´alayhi wa sallam) kusimamisha swalah, kutoa zakaah na 
kuwanasihi waislamu wote."4

Tamiym ad-Daariy amepokea kutoka kwa Mtume (Swalla Allaahu ´alayhi wa 
sallam) ya kwamba amesema:

"Dini ni kupeana nasaha."

Alisema hivi mara tatu."5

                                                            
4 al-Bukhaariy (57) na Muslim (56). 

5 Muslim (55).

Madhehebu ya Ahl-ul-Bid´ah yenye kutia wazimu 
Napenda kuwajuza ya kwamba katika kipindi fulani nilikuwa 
nimechanganyikiwa kuhusiana na mambo matatu; Sifa6, Ujuu7 na Herufi8 na 

                                                            
6 Imaam Swaalih bin Fawzaan al-Fawzaan (Hafidhwahu Allaah) amesema:

"Majina na Sifa za Allaah ni kukomeka (Tawqiyfiyyah), ikiwa na maana ya kwamba yanathibitishwa tu yale 
yaliyotajwa katika Qur-aan na Sunnah. Kwa hivyo hatumvumbulii Allaah Majina wala Sifa mpya. 
Hatumsifu kwa jengine isipokuwa yale yaliyotajwa katika Qur-aan na Sunnah na wala hatumpangii jina 
ambalo halikuja katika Qur-aan wala Sunnah. Hii ndio maana ya kukomeka." (Sharh ad-Durrah al-
Madhiyyah, uk. 76-77).

7 Imaam ´Abdur-Rahmaan bin Naaswir as-Sa´diy (Rahimahu Allaah) amesema:

Tunamtambua Mola Wetu kuwa juu kwa njia zote:

1- Kuwa juu kwa Dhati.

2- Kuwa juu kwa cheo na sifa.

3- Kuwa juu kwa nguvu.

Ametengana na viumbe Wake na amelingana juu ya ´Arshi, kama alivyotusifia Mwenyewe. 

Kulingana kunajulikana na namna haijulikani. Ametujulisha ya kwamba amelingana na hakutujulisha ni 
vipi. Vivyo hivyo ndivyo tunavyosema kuhusu Sifa zingine zote za Allaah ya kwamba ametueleza nazo na 
wala hakutueleza namna yake. Ni lazima kwetu kuamini yale yote ambayo ametuelezea katika Kitabu 
Chake na kupitia Mtume Wake (Swalla Allaahu ´alayhi wa sallam). Hatuzidishi katika hali na wala 
hatupunguzi." (Ahamm-ul-Muhimmaat, uk. 06-07)

8 Imaam Swiddiyq Hasan Khaan (Rahimahu Allaah) amesema:

Kuhusiana na Sauti ya Allaah, imepokelewa na 'Abdullaah bin Unays kutoka kwa Mtume (Swalla Allaahu 

'alayhi wa sallam) ya kwamba amesema:

"Ataita kwa Sauti inayosikika na wote walio karibu na mbali: “Mimi ndiye Mfalme! Mimi ndiye Mfalme!" 

Imepokewa na Ahmad na maimamu wengine. al-Bukhaariy ameitaja hii kama dalili yenye nguvu.

Ibn Mas'uud kaeleza kwamba Mtume (Swalla Allaahu 'alayhi wa sallam) kasema:

Sauti9 kwenye Qur-aan tukufu. Kadhalika nilikuwa ni mwenye 
kuchanganyikiwa juu ya maoni mbali mbali yaliyokuwepo kuhusiana na 
kufasiri kimakosa10 na kupotosha Sifa11, kuzipitisha na kuzinyamazia12 au 
                                                                                                                                                                                             

"Wakati Allaah Anatamka kwa Wahyi, wakaazi wa mbinguni wanasikia Sauti Yake kama mnyororo dhidi 

ya jiwe na wanasujudu."

Kusema kwamba herufu na sauti hutoka kwa nje ya njia tu ni batili na haliwezekani. Allaah (Ta´ala) 

Kasema:

یَوْمَ نَقُولُ لِجَھَنَّمَ ھَلِ امْتَلَأْتِ وَتَقُولُ ھَلْ مِن مَّزِیدٍ

“Siku Tutakapouambia [Moto wa] Jahannam: “Je, umeshajaa?” Nayo itasema: “Je, kuna zaidi?” (50:30)

Kaeleza kwamba mbingu na dunia vimesema:

أَوْ كَرْھًا فَقَالَ لَھَا وَلِلْأَرْضِ ائْتِیَا طَوْعًا

"Akaiambia [mbingu] na ardhi: “Njooni mkiwa mmetii au kukirihika.” Zikasema: “Tumekuja hali ya kuwa 
wenye utiifu.” (41:11)

Maneno haya hayatoki si nje ya njia wala si kwenye eneo. Vilevile, imepokelewa kutoka kwa Mtume (Swalla 

Allaahu 'alayhi wa sallam) ya kwamba ule mguu wa sumu ulizungumza naye na kwamba jiwe na mti 

vilimtolea Salaam. (Qatwf-uth-Thamar, uk. 84-85)

9 Allaah (Tabaarak wa Ta´ala) amesema kuhusu Muusa (Swalla Allaahu ´alayhi wa sallam):

إِنَّكَ بِالْوَادِ الْمُقَدَّسِ طُوًى وَأَنَا اخْتَرْتُكَ فَاسْتَمِعْ لِمَا یُوحَىٰۖنِّي أَنَا رَبُّكَ فَاخْلَعْ نَعْلَیْكَفَلَمَّا أَتَاھَا نُودِيَ یَا مُوسَىٰ إِ

"Basi alipoufikia, aliitwa: “Ee Muwsaa!” Hakika Mimi ni Mola wako; basi vua viatu vyako, kwani wewe 
hakika uko katika bonde takatifu la Twuwaa. Nami nimekuchagua; basi sikiliza kwa makini 
yanayofunuliwa.” (20:11-13)

Imaam as-Sijziy (Rahimahu Allaah) amesema:

"Alizungumza naye nyuma ya pazia pasi na kuwepo mwenye kukaa kati baina yao. Kitu ambacho 
mwanaadamu anaweza kusikia tu ni sauti." (ar-Radd ´alaa man ankara al-Harf was-Swawt, uk. 166)

10 Ta´wiyl. Imaam Ibn-ul-Qayyim (Rahimahu Allaah) amesema:

kuzipitisha bila ya kuzifasiri kimakosa, kuzikanusha13, kuzishabihisha wala 
kuzilinganisha14. 

                                                                                                                                                                                             
"Kwa mujibu wa wafasiri wa Qur-aan na wanazuoni wa Fiqh na Hadiyth katika Salaf, Ta´wiyl maana yake 
ni "tafsiri" (Tafsiyr) na ubainifu (Bayaan). Kutokana na taarifu hii Ibn Jariyr huwa akisema: "Tafsiri 
(Ta´wiyl) ya Kauli Yake (Ta´ala) ni kadhaa na kadhaa...

Ama kuhusu uelewa wa Ta´wiyl kwa Mu´tazilah, Jahmiyyah na wanafalsafa wengine, maana yake ni 
kuyapindisha maneno kutoka katika maana yake iliyoteremshwa kwayo." (Mukhtaswar as-Sawaa´iq al-
Mursal, uk. 21). 

11 Tahriyf. Tazama kama unaweza kuweka maneno ya Shaykh Swaalih Aalush-Shaykh:

12 Tawqiyf. Imaam Ahmad bin Hanbal (Rahimahu Allaah) amesema:

"Qur-aan ni maneno ya Allaah na hayakuumbwa. Mtu asidhoofike kusema kuwa hayakuumbwa. Hakika 
maneno ya Allaah hayakutengana Naye na hakuna kitu katika Yeye ambacho kimeumbwa. Ninakuonya 
kujadiliana na wale waliozusha katika jambo hili. Mwenye kusema kuwa matamshi ya Qur-aan yameumbwa 
au akasimama na kusema:

"Sijui kama imeumbwa au haikuumbwa - si jengine Qur-aan ni maneno ya Allaah."

ni jitu la Bid´ah ni kama yule mwenye kusema kuwa imeumbwa. Qur-aan ni maneno ya Allaah na 
haikuumbwa." (Sharh Usuwl-is-Sunnah ya ´Allaamah Rabiy´ al-Madkhaliy, uk. 383-384)

13 Imaam Swaalih bin Fawzaan al-Fawzaan (Hafidhwahu Allaah) amesema:

"Kuna aina tatu ya wenye kukanusha Majina na Sifa:

1- Jahmiyyah. Ni wafuasi wa Jahm bin Swafwaan. Wanakanusha Majina na Sifa zote.

2- Mu´tazilah. Ni wafuasi wa Waasil bin ´Atwaa´. Wanathibitisha majina na wanakanusha Sifa zote. 
Pamoja na hivyo wanadai ya kwamba Majina haya hayana maana.

3- Ashaa´irah na Maaturiydiyyah na wafuasi wao. Wanathibitisha Majina na baadhi ya Sifa. (´Aqiydat-
ut-Tawhiyd, uk. 80) 

14 Tashbiyh na Tamthiyl. Imaam Swaalih bin Fawzaan al-Fawzaan (Hafidhwahu Allaah) amesema:

"Kushabihisha na kufananisha ina maana moja na maana yake ni kufananisha Sifa za Allaah na sifa za 
viumbe. Kwa mfano kusema Mkono wa Allaah ni kama mikono yetu na usikizi Wake ni kama usikizi wetu 
- Ametakasika Allaah na hilo!" (Sharh al-´Aqiydah al-Waasitwiyyah, uk. 15) 

Katika Kitabu cha Allaah na Sunnah za Mtume Wake (Swalla Allaahu ´alayhi 
wa sallam) ninapata kuona maandiko yenye kuzungumzia na kuelezea 
uhakika wa Sifa hizi. Kadhalika katika kuthibitisha Ujuu, Herufi na Sauti.

Halafu katika vitabu vya wanafalsafa waliokuja nyuma ninapata kuona 
wamefasiri Kulingana ya kwamba ni "kushinda" na "kutawala", Kushuka ya 
kwamba ni "kushuka amri", Mikono miwili ya kwamba ni "nguvu mbili" au 
"neema mbili", Mguu ya kwamba ni "cheo cha juu kwa Mola", na mfano wa 
hayo. Aidha napata kuona wamefanya Maneno ya Allaah kuwa ni maana 
iliyosimama kwenye Dhati yasiyokuwa na herufi wala sauti na wanafanya 
herufi hizi kuwa ni ibara ya maana hii iliyosimama.

Wale ambao wameshikamana na maoni haya - au baadhi yake - ni watu wana 
manzilah ndani ya moyo wangu. Miongoni mwao ni pote la Fuqahaa´ wa 
Ash´ariyyah15 wenye madhehebu ya Shaafi´iyyah, kwa sababu mimi 
nilijifunza mambo ya faradhi na hukumu za dini katika madhehebu ya ash-
Shaafi´iy (Radhiya Allaahu ´anh). Ninapata kuona wasomi hawa wakubwa na 
mfano wao wameshikamana na maoni kama haya. Ni waalimu zangu na 
ninatambua fadhila na elimu yao kikamilifu. Pamoja na hivyo, napata kuona 
kuwa moyo wangu unachukia tafsiri hizi za kimakosa. Moyo wangu hauhisi 
utulivu kwazo. Msimamo wangu kwazo ni kama mawingu na giza. Moyo 
wangu unadhikika na kutokunjuka kwazo. Kwa ajili hiyo ndio maana 
nilikuwa nimechanganyikiwa na tena kuchanganyikiwa vibaya sana ambako 
hakusemeki.

                                                            
15 Ash´ariyyah au Ashaa´irah. Imaam Swaalih bin Fawzaan al-Fawzaan (Hafidhwahu Allaah) amesema:

"Ashaa´irah wanafuata madhehebu ya Abul-Hasan al-Ash´ariy kabla ya kujirejea katika ´Aqiydah ya Salaf. 
Pamoja na hivyo wao hawakujirejea na kwa ajili hiyo ni makosa kujinasibisha naye." (´Aqiydat-ut-Tawhiyd, 
uk. 80)

Ni kwanini Ahl-ul-Bid´ah wanaharibu Sifa na Majina ya 
Allaah?
Nilikuwa ni mwenye khofu kushikamana na maoni ya kuthibitisha Ujuu, 
Kulingana na Kushuka kwa sababu nilichelea nisije kumfanya Allaah kuwa na 
kikomo na kumshabihisha [na viumbe]. Pamoja na hivyo napata kuona kuwa 
dalili zilizothibiti katika Qur-aan na Sunnah zinaashiria kuwa maana yake ni 
ya hakika. Isitoshe napata kuona kuwa Mtume (Swalla Allaahu ´alayhi wa 
sallam) alizitamka kwa wazi kabisa pindi alipokuwa akimzungumzia Mola 
Wake na vilevile akimsifu nazo Mola Wake. 

Pasi na shaka yoyote najua katika kikao chake kitukufu (Swalla Allaahu 
´alayhi wa sallam) alikuwa akikaa na msomi, mjinga, mwerevu na ambaye ni 
chini ya mwerevu, mbedui na ambaye hajastaarabika. Kisha sikupata kitu 
chenye kuashiria Maandiko haya ambayo alikuwa akimsifu kwayo Mola 
Wake kuyapindua kutoka katika maana yake ya wazi na kuyafasiri kama 
walivyokuwa wakifanya waalimu zangu, kwa mfano Kulingana kwa 
"kutawala"16 na Kushuka kwa "kushuka amri". Vilevile sikupata kuona kuwa 
(Swalla Allaahu ´alayhi wa sallam) alikuwa akiwatahadharisha watu kuamini 
udhahiri wake wa maneno kuhusiana na Mola Wake, kwa mfano Ujuu na 
Mikono miwili. Wala haikunukuliwa kutoka kwake ya kwamba Sifa hizi zina 
maana nyingine iliyojificha kuliko ile yenye kudhihiri, kwa mfano Ujuu 

                                                            
16 Istiylaa. Imaam Ibn Hazm al-Andalusiy (Rahimahu Allaah) amesema:

"Mu´tazilah wanasema kwamba Aayah "Mwingi wa Rahmah amelingana (Istawaa´) juu ya ´Arshi" maana 
yake ni kutawala "Istawlaa" na kusoma shairi:

"Bishr ametawala "Istawaa" Iraaq
pasi na kunyanyua silaha wala kumwaga damu"

Maoni haya ni batili. Lau ingelikuwa hivyo wanavyosema, basi ´Arshi ingelikuwa na haki zaidi ya 
kutawaliwa kuliko viumbe vingine vyote na kadhalika ingelikuwa inajuzu kusema: "Mwingi wa Rahmah 
amelingana juu ya ardhi"; kwa sababu Yeye (Ta´ala) ana uangalizi juu yake na juu ya viumbe vyengine 
vyote. Pamoja na hivyo haya hayasemwi na yeyote na kwa njia hiyo mtu anapata kujua kuwa hili si jengine 
isipokuwa maneno ya kipuuzi yasiyokuwa na maana." (al-Fiswal fiy-Milal wal-Ahwaa´ wan-Nihal (01/381)

maana yake "kutawala" na kwamba Mkono maana yake ni "neema" na 
"nguvu":

الرَّحْمَـٰنُ عَلَى الْعَرْشِ اسْتَوَىٰ

"Mwingi wa Rahmah amelingana juu ya ´Arshi."17

یَخَافُونَ رَبَّھُم مِّن فَوْقِھِمْ وَیَفْعَلُونَ مَا یُؤْمَرُونَ

"Wanamkhofu Mola wao Aliye juu yao na wanafanya yale 
wanayoamrishwa." 18

یِّبُإِلَیْھِ یَصْعَدُ الْكَلِمُ الطَّ

"Kwake Pekee linapanda neno zuri."19

لَ عَلَیْكُمْ حَاصِبًاأَأَمِنتُم مَّن فِي السَّمَاءِ أَن یَخْسِفَ بِكُمُ الْأَرْضَ فَإِذَا ھِيَ تَمُورُ أَمْ أَمِنتُم مَّن فِي السَّمَاءِ أَن یُرْسِ

"Je, mnadhani mko katika amani na Aliyeko mbinguni kwamba 
                                                            
17 20:05. Abu Bakr as-Swiddiyq (Radhiya Allaahu ´anh) amesema baada ya Mtume (Swalla Allaahu ´alayhi 
wa sallam) kufariki:

"Enyi watu! Ikiwa Muhammad ndiye mungu mnayemwabudu, basi mjue kuwa mungu wenu amekufa. Na 
ikiwa Allaah ambaye yuko juu ya mbingu ndiye Mungu wenu, basi tambueni kuwa Mungu wenu hafi." (ar-
Radd ´alaa al-Jahmiyyah (78) ya ad-Daarimiy).

18 16:50. Wakati Khawlah bint Maalik bint Tha´labah alipomsimamisha ´Umar (Radhiya Allaahu ´anh) 
ambapo akawa amesimama na akaulizwa juu mwanamke huyo akasema:

"Huyu ni mwanamke ambaye Allaah aliyasikia malalamiko yake kutoka juu ya mbingu ya saba." (ad-
Daarimiy (79))

19 35:10. ´Aaishah (Radhiya Allaahu ´anhaa) amesema baada ya kuuliwa kwa ´Uthmaan (Radhiya Allaahu 
´anh):

"Ninaapa kwa Allaah ya kwamba ninachelea mimi mwenyewe kumuua lau ningelipenda kufanya hivo. 
Lakini Allaah ambaye yuko juu ya ´Arshi Yake anajua kuwa sikupenda afe." (ad-Daarimiy (47))

Imaam al-Albaaniy (Rahimahu Allaah) amesema:

"Mlolongo wa wapokezi wake ni Swahiyh." (Mukhtaswar-ul-´Uluww, uk. 104)

Hatokudidimizeni ardhini, tahamaki hiyo inatikisika? Au mnadhani mko 
katika amani na Aliyeko mbinguni kwamba Hatokutumieni kimbunga."20

قُلْ نَزَّلَھُ رُوحُ الْقُدُسِ مِن رَّبِّكَ

"Sema: Ameiteremsha Roho Mtakatifu kutoka kwa Mola Wako."21

إِنِّي لَأَظُنُّھُ كَاذِبًایَا ھَامَانُ ابْنِ لِي صَرْحًا لَّعَلِّي أَبْلُغُ الْأَسْبَابَ أَسْبَابَ السَّمَاوَاتِ فَأَطَّلِعَ إِلَىٰ إِلَـٰھِ مُوسَىٰ وَوَقَالَ فِرْعَوْنُ 

"Na Fir’awn akasema: “Ee Haamaan! Nijengee mnara ili nifikie njia. Njia za 
mbinguni ili nimchungulie Mungu wa Muwsaa, kwani hakika mimi 
namdhania ni muongo.”22

Hii ni dalili yenye kuonesha kuwa Muusa alimweleza kuwa Mola Wake 
(Ta´ala)yko juu mbinguni. Na ndio maana alisema:

                                                            
20 67:16-17. Zaynab bint Jahsh (Radhiya Allaahu ´anhaa) alikuwa akijigamba kwa wake wenza wake wa 
Mtume (Swalla Allaahu ´alayhi wa sallam) na kusema:

"Mliozwa na familia zenu wakati mimi niliozwa na Allaah juu ya mbingu ya saba." (al-Bukhaariy (537), 
Muslim (930), at-Tirmidhiy (930), an-Nasaa´iy (06/80) na Ahmad (03/662))

21 16:102. Wakati ´Aaishah (Radhiya Allaahu ´anhaa) alipokuwa katika hali ya kukata roho, Ibn ´Abbaas 
(Radhiya Allaahu ´anhumaa) aliingia na kusema:

"Wewe ni mke ambaye ulikuwa ukipendwa sana na Mtume (Swalla Allaahu ´alayhi wa sallam) na yeye 
alikuwa hawapendi isipokuwa tu walio wema. Allaah alikutakasa kutoka juu ya mbingu ya saba na Roho 
mtakatifu akateremka na Wahyi." (ad-Daarimiy (88))

Imaam al-Albaaniy (Rahimahu Allaah) amesema:

"Mlolongo wa wapokezi wake ni Swahiyh na uko kwa mujibu wa masharti ya Muslim." (Mukhtaswar-ul-
´Uluww, uk. 96)

22 40:36-37. Qataadah (Rahimahu Allaah) amesema:

"Wana wa Israaiyl walisema: "Wewe uko juu ya mbingu na sisi tuko ardhini. Ni vipi tutajua yenye 
kukuridhisha na yenye kukughadhibikisha?" (ad-Daarimiy (87))

Imaam adh-Dhahabiy (Rahimahu Allaah) amesema:

"Swahiyh kutoka kwa Qataadah." (al-´Uluww, uk. 96)

وَإِنِّي لَأَظُنُّھُ كَاذِبًا

"... kwani hakika mimi namdhania ni muongo.”

جُ الْمَلَائِكَةُ وَالرُّوحُ إِلَیْھِ فِي یَوْمٍ كَانَ مِقْدَارُهُ خَمْسِینَ أَلْفَ سَنَةٍتَعْرُ

"Malaika na Roho wanapanda Kwake katika siku kiasi chake ni miaka 
khamsini elfu."23

Wakati Allaah (Ta´ala) alipotaka kumfanya Mtume (Swalla Allaahu ´alayhi wa 
sallam) kuwa maalum kwa kumwacha amjongelee karibu, alimpandisha 
kutoka kwenye mbingu ya kwanza mpaka akawa ni kama baina ya mipinde 
miwili au karibu zaidi. Isitoshe amesema (Swalla Allaahu ´alayhi wa sallam) 
katika Hadiyth Swahiyh kumwambia mjakazi:

"Allaah yuko wapi?"

"Mbinguni", ndivyo alivyojibu na wala hakumpinga jibu lake. Alisema hivi 
pamoja na kuwa Maswahabah walikuwepo wamehudhuria, kwa sababu 
hakutaka waje kuingiliwa akilini mwao na jengine zaidi ya haki. Badala yake 
alisema:

"Mwache huru, kwani hakika ni muumini."24

                                                            
23 70:04. Imaam al-Awzaa´iy (Rahimahu Allaah) amesema:

"Tulikuwa tukisema ilihali Taabi´uun wamejaa: "Allaah (Ta´ala) yuko juu ya ´Arshi.""

Imaam Ibn-ul-Qayyim (Rahimahu Allaah) amesema:

"Imepokelewa na al-Bayhaqiy ikiwa na mlolongo wa wapokezi Swahiyh." (Ijtimaa´ al-Juyuush al-
Islaamiyyah, uk. 93)

24 Muslim (537). ´Allaamah ´Abdul-´Aziyz bin ´Abdillaah ar-Raajhiy (Hafidhwahu Allaah) amesema:

Kule Mtume (Swalla Allaahu ´alayhi wa sallam) kumuuliza mjakazi "Yuko wapi Allaah" na akamkubalia 
(Swalla Allaahu ´alayhi wa sallam) kuwa ni kweli Yuko mbinguni ni kitu kinachotolea dalili yenye kukata 
mashauri kabisa juu ya kuonesha kuwa Allaah Yuko juu ya viumbe Vyake. Mtume (Swalla Allaahu ´alayhi 
wa sallam) ametakasika na kuuliza swali lisilostahiki kama ambavyo vilevile ametakasika na kumkubalia 
mjakazi jibu lisilofaa. Inamlazimikia yule mwenye kusema kuwa Mtume (Swalla Allaahu ´alayhi wa sallam) 

Jaabir bin Mutw´im ameeleza kuwa Mtume (Swalla Allaahu ´alayhi wa 
sallam) amesema:

"Hakika Allaah yuko juu ya ´Arshi Yake, juu ya mbingu Zake na mbingu 
Zake ziko juu ya ardhi Yake."

Baada ya hapo akaashiria Mtume (Swalla Allaahu ´alayhi wa sallam) mkono 
wake kuba." 

Amesema (Swalla Allaahu ´alayhi wa sallam):

"Wenye huruma wanahurumiwa na Mwingi wa huruma. Wahurumieni 
walioko katika ardhi, Atakuhurumieni Aliyeko25 juu mbinguni."26

                                                                                                                                                                                             
alimzungumzisha mjakazi kwa lugha anayoifahamu - hata kama uhakika wa mambo itakuwa sivyo -
kwamba Mtume (Swalla Allaahu ´alayhi wa sallam) hakubainisha haki. Hili ni mosi. Pili ni kwamba 
alimkubalia mjakazi yule kosa lake. Hili kamwe haliwezekani kwa mtu kama yeye.

Kwa I´tiqaad ya Jahmiyyah na Mu´tazilah wanaamini kuwa lau utaashiria kidole chako kuelekeza mbinguni 
basi watakikata na kukwambia usimwashirie kwa kuwa Yeye Yuko kila mahali. Hivyo basi! Chunga sana 
lau utaashiria kidole chako kwa juu mbele ya mtu Jahmiy au Mu´taziliy atakikata. Wanasema huku ndio 
kumtakasa Allaah ilihali wewe unamtukana na kumfanya ni mwenye kikomo mahala fulani! Wakiambiwa 
Mtume (Swalla Allaahu ´alayhi wa sallam) aliuliza Allaah Yuko Wapi na neno "wapi" husemwa kwa 
kukusudia sehemu. Wakasema Mtume (Swalla Allaahu ´alayhi wa sallam) aliuliza swali bovu. Lakini 
alichokusudia ni kumzungumzisha [mjakazi yule] kwa kiasi cha akili yake. Vinginevyo makusudio ya 
Mtume ni kutaka kusema: "Allaah ni nani?" Alipojibu kwa kusema: "Yuko mbinguni." Ndipo Mtume 
(Swalla Allaahu ´alayhi wa sallam) akasema: "Mwache huru, kwani kwa hakika ni muumini." Wanajibu kwa 
kusema ya kwamba bado Mtume (Swalla Allaahu ´alayhi wa sallam) alimkubalia kwa jibu bovu 
linaloendana na akili yake. (Sharh al-´Aqiydah at-Twahaawiyyah (01/408)

25 Imaam Abut-Twayyib al-´Adhimaabaadiy (Rahimahu Allaah) amesema:

"Ni Allaah (Ta´ala)." (´Awn-ul-Ma´buud (13/195)) 

Imaam Abul-´Alaa al-Mubaarakfuuriy (Rahimahu Allaah) amesema:

"Bi maana Allaah (Ta´ala)." (Tuhfat-ul-Ahwadhiy (06/43)) 

Kadhalika imepokelewa kutoka kwa Mu´aawiyah bin al-Hakam as-Sulamiy 
ambaye amesema:

"Ee Mtume wa Allaah, si nimwache huru?" Akasema: "Mwite." Akamwita 
na kusema: "Allaah yuko wapi?" Akajibu: "Mbinguni." Akasema: "Mimi ni 
nani?" Akajibu: "Wewe ni Mtume wa Allaah." Akasema: "Mwache huru, 
kwani hakika ni muumini."27

Imepokelewa na Muslim na Maalik katika "al-Muwattwaa´"".

Abud-Dardaa´ amesema:

"Nilimsikia Mtume wa Allaah (Swalla Allaahu ´alayhi wa sallam) akisema:

"Yule katika nyinyi mwenye kushtaki juu ya kitu au ana ndugu yake 
mwenye kushtaki juu ya kitu, na aseme: "Mola Wetu ni Allaah ambaye 
yuko mbinguni, limetakasika Jina Lako. Amri yako iko mbinguni na ardhini 
kama ambavyo huruma Wako uko mbinguni. Tusamehe dhambi zetu 
kubwa na ndogo. Wewe ni Mola wa wazuri. Tuteremshie huruma Wako 

                                                                                                                                                                                             
26 Abu Daawuud (4931), at-Tirmidhiy (1989), Ahmad (02/160), al-Humaydiy (591), Ibn Abiy Shaybah 
(08/526), al-Haakim (04/159) na wengineo. Tazama Silsilah Ahaadiyth as-Swahiyhah" (925) kuhusu taarifa 
zaidi juu ya Hadiyth ni wapi ilipo. 

Imaam Abu ´Iysaa at-Tirmidhiy (Rahimahu Allaah) amesema:

"Swahiyh". adh-Dhahabiy ameafikiana naye.

Haafidhw Zayn-ud-Diyn al-´Iraaq (Rahimahu Allaah) amesema:

"Ni Hadiyth Swahiyh." (al-´Ashaariyyaat (01/59))

Inazingatiwa kuwa ni Swahiyh pia kwa Imaam al-Albaaniy (Rahimahu Allaah) katika "Silsilah Ahaadiyth as-
Swahiyhah" (925).

27 Muslim (537).

kutoka katika huruma Wako na shifaa kutoka katika shifaa Yako juu ya 
maumivu haya" na atapona."28

Imepokelewa na Abu Daawuud.

Abu Sa´iyd al-Khudriy amesema:

"´Aliy alituma dhahabu kwenye mfuko wa fedha kutoka Yemen ambayo 
ilikuwa na vumbi sana, kiasi cha kwamba haiwezi kupambanuliwa. Mtume 
wa Allaah (Swalla Allaahu ´alayhi wa sallam) akaigawa kati ya watu 
wanne; Zayd al-Khayr, al-Aqraa´ bin Haabiys, ´Uyaynah bin Hasan, 
´Alqamah bin ´Alaathah au ´Aamir bin at-Twufayl - msimuliaji ´Amaarah 
ana mashaka. Hivyo baadhi ya Maswahabah, Answaar na wengineo 
wakaona vibaya. Ndipo Mtume wa Allaah (Swalla Allaahu ´alayhi wa 
sallam) akasema:

"Hivi kweli hamniamini ilihali ninaaminiwa na Yule Aliyeko mbinguni? 
Ninajiwa na khabari kutoka mbinguni asubuhi na jioni."29

Ameipokea al-Bukhaariy na Muslim.

Ibn Abiy Dhi´b Muhammad bin ´Amr bin ´Atwaa´ amepokea kutoka kwa 
Sa´iyd bin Yasaar, kutoka kwa Abu Hurayrah kutoka kwa Mtume (Swalla 
Allaahu ´alayhi wa sallam) ambaye amesema:

"Hakika Malaika huhudhuria kwa maiti. Ikiwa alikuwa mtu mwema, 
wanasema: "Ee nafsi nzuri, uliyekuwa katika mwili mzuri, toka kwa raha na 
unabashiriwa furaha, harufu nzuri na Mola si mwenye kukasirika." Haya 
yatakaririwa mpaka pale inapotoka. Kisha baada ya hapo itapandishwa 
kuelekea mbinguni na itaombewa msamaha kuingia Peponi. Kisha 
kutasemwa: "Ni nani huyo?" Kutasemwa: "Ni fulani." Waseme: "Karibu, ee 

                                                            
28 Abu Daawuud (3892). Ni dhaifu kwa mujibu wa Imaam al-Albaaniy katika "Dhwa´iyf Sunan Abiy 
Daawuud" (839), "Mishkaat-ul-Misbaah" (1555) na "Dha´iyf al-Jaamiy´ as-Swaghiyr" (5422).

29 al-Bukhaariy (4094) na Muslim (1063). 

nafsi nzuri ambaye ulikuwa katika mwili mzuri. Ingia kwa raha na 
unabashiriwa furaha, harufu nzuri na Mola si mwenye kukasirika." Haya 
yataendelea kusemwa mpaka pale itapofika katika mbingu ambayo Allaah 
(´Azza wa Jall) yuko juu yake."30

Abu Hurayrah amepokea ya kwamba Mtume (Swalla Allaahu ´alayhi wa 
sallam) amesema:

"Ninaapa kwa Yule ambaye nafsi yangu iko Mkononi Mwake! Hakuna 
mwanaume atayemwita mwanamke wake kitandani na akawa amekataa 
isipokuwa Yule ambaye yuko mbinguni Humkasirikia mpaka pale 
atakapomridhia."31

Ameipokea al-Bukhaariy na Muslim.

Abu Daawuud amesema:

"Muhammad bin as-Swabaah ametueleza: al-Waaliyd bin Abiy Thawr 
ametueleza kutoka kwa Sammaak, kutoka kwa ´Abdullaah bin ´Umayrah, 
kutoka kwa al-Ahnaf bin Qays, kutoak kwa al-´Abbaas bin ´Abdil-Muttwalib 
ambaye amesema:

"Siku moja nilikuwepo karibu na mto na kundi ambalo Mtume wa Allaah 
(Swalla Allaahu ´alayhi wa sallam) na yeye alikuwepo. Ghafla wingu 
likaelea karibu na wao. Akalitazama na kusema:

"Hii mnaiita vipi?" Wakasema: "Mawingu." Akauliza: "Au Muzn?" 
Wakajibu: "Na Muzn." Akauliza: Au ´Anaanah?" Wakajibu: "Na ´Anaanah." 
Akauliza: "Mnajua kuna umbali kiasi gani kati ya mbingu na ardhi?" 
Wakasema: "Hapana, hatujui." Akasema: "Umbali kati yake ni ima miaka 
sabini na moja, sabini na mbili au sabini na tatu. Kisha baada ya hapo 

                                                            
30 Ibn Maajah (4262). Swahiyh kwa mujibu wa Imaam al-Albaaniy katika "Swahiyh al-Jaamiy´ as-Swaghiyr" 
(1968).

31 Muslim (1436). 

kunakuja mawingu mengine juu yake" mpaka akapotaja mbingu saba: "Juu 
ya mbingu ya saba kuna bahari. Umbali kati ya chini yake na uso wake ni 
sawa na umbali kati ya mbingu na nyingine. Juu yake kuna kondoo 
wanane. Umbali wa miguu yake mpaka kwenye magoti ni sawa na umbali 
kati ya mbingu na nyingine na ´Arshi iko juu ya migongo yake. Umbali kati 
ya sehemu yao ya chini na ya juu ni sawa na umbali kati ya mbingu na
nyingine na Allaah (´Azza wa Jall) yuko juu yake."32

Imaam na Haafidhw ´Abdul-Ghaniy amesema katika kitabu chake "al-
´Aqiydah" baada ya kutaja Hadiyth:

"Imepokelewa na at-Tirmidhiy, Abu Daawuud na Ibn Maajah."

Amesema kuhusu roho ya Hadiyth:

"Imepokelewa na Ahmad na ad-Daaraqutwniy."

Abu Hurayrah amesema:

"Nilimsikia Mtume wa Allaah (Swalla Allaahu ´alayhi wa sallam) akisema:

"Hakika Allaah aliandika kitabu kabla ya kuumba viumbe na kiko Kwake 
juu ya ´Arshi [ambapo katika kitabu hicho kulikuwa kumeandikwa]:
"Huruma Wangu umetangulia ghadhabu Zangu."33

                                                            
32 Abu Daawuud (20/276), at-Tirmidhiy (04/205), Ibn Maajah (01/83), Ahmad (01/206), Ibn Khuzaymah 
katika "Kitaab-ut-Tawhiyd", uk. 68 na wengineo. Tazama "Silsilah Ahaadiyth ad-Dhwa´iyfah (1247) 
kuhusu khabari zaidi juu ya kwamba Hadiyth iko wapi.

Imaam Ibn-ul-Mundhir (Rahimahu Allaah) amesema:

"Kwenye mlolongo wa wapokezi kuna al-Waliyd bin Abiy Thawr na Hadiyth yake sio hoja." (Mukhtaswar-
us-Sunnah (07/93))

Imaam al-Albaaniy (Rahimahu Allaah) amesema:

"Dhaifu." (Silsilah Ahaadiyth ad-Dhwa´iyfah (1247))

33 al-Bukhaariy (7115) na Muslim (2751). 

Imepokelewa na al-Bukhaariy na Muslim.

Muhammad bin Ishaaq amepokea kutoka kwa Ma´bad bin Ka´b bin Maalik ya 
kwamba Mtume wa Allaah (Swalla Allaahu ´alayhi wa sallam) alisema pale 
ambapo Sa´d bin Mu´aadh alihukumu kabila la Quraydhwah:

"Umehukumu hukumu ambayo Allaah alihukumu kwayo kutoka juu ya 
mbingu saba."34

Katika Hadiyth ya safari ya mbinguni Anas bin Maalik amepokea ya kwamba 
Maalik bin Swa´swa´h alimweleza kuwa Mtume wa Allaah (Swalla Allaahu 
´alayhi wa sallam) aliwaeleza kuhusu usiku alipopandishwa mbinguni na 
akamsimulia mpaka alipofikia kusema:

"Kisha nikafaradhishiwa swalah khamsini kwa siku. Nikarejea na 
nikakutana na Muusa. Akasema: "Umeamrishwa nini?" Akasema: 
"Nimeamrishwa swalah khamsini kila siku." Akasema: "Ummah wako 
hautoweza swalah khamsini. Mimi niliwajaribu watu kabla yako na 
nilitangamana na wana wa Israaiyl matangamano makali kabisa. Rejea kwa 
Mola Wako na umuombe awakhafifishie watu wako." Akasema: "Nikarejea 
kwa Mola Wangu mara tano akaniondoshea kumi." Kila mara akisema: 
"Nikarejea kwa Muusa kisha kwa Mola Wangu."35

Ameipokea al-Bukhaariy na Muslim.

Abu Hurayrah amepokea ya kwamba Mtume wa Allaah (Swalla Allaahu 
´alayhi wa sallam) amesema:

"Kwa kupishana hukujieni; Malaika wa usiku na Malaika wa mchana. 
Wanakusanyika katika swalah ya Fajr na ya Dhuhr. Halafu wale waliokuwa 

                                                            
34 an-Nasaa´iy (11) na al-Bayhaqiy katika "al-Asmaa´ was-Swifaat", uk. 420. Ni Swahiyh kwa mujibu wa 
Imaam adh-Dhahabiy (Rahimahu Allaah) na ni nzuri kwa mujibu wa Imaam al-Albaaniy (Rahimahu 
Allaah) katika "Mukhtaswar-ul-´Uluww", uk. 82

35 al-Bukhariy (342), (1555) na (3164), Muslim (162-164) na Ahmad (05/143).

nanyi usiku hupanda na Mola Wao anawauliza - licha ya kuwa anajua zaidi 
yao:

"Vipi mmewaacha waja Wangu."36

Imepokelewa na al-Bukhaariy na Muslim. 

Ibn ´Umar amesema:

Wakati Mtume wa Allaah (Swalla Allaahu ´alayhi wa sallam) alipokata roho, 
Abu Bakr (Radhiya Allaahu ´anh) aliingia, akajiunga naye, akambusu kwenye 
paji la uso na kusema:

"Ulikuwa ni mwenye harufu nzuri na hivi sasa umekufa. Yule ambaye 
alikuwa anamuabudu Muhammad, basi atambue kuwa Muhammad amekufa, 
na yule mwenye kumuabudu Allaah, basi atambue kuwa Allaah yuhai 
mbinguni na wala hafi."37

ad-Daarimiy amepokea kwa mlolongo wa wapokezi kutoka kwa Swaalih, 
kutoka kwa Abu Hurayrah ambaye amesimulia ya kwamba Mtume wa Allaah 
(Swalla Allaahu ´alayhi wa sallam) amesema:

Wakati Ibraahiym alipotupwa ndani ya Moto alisema: "Ee Allaah! Hakika 
wewe peke yako uko juu mbinguni na mimi niko ardhini peke yangu hali 
ya kuwa ni mja Wako."38

Anayejua jinsi uso wa ardhi na hali yake ilivyo, ya kwamba una pande mbili -
juu na chini - halafu baada ya hapo akaamini kuwa Muumbaji ametengana na 
viumbe, basi hekima itamfanya kutambua kuwa mtengano huu unapelekea 
Yeye kuwa juu yake [ulimwengu]. Hili ni kutokana na kwamba pande za 

                                                            
36 al-Bukhaariy (530) na Muslim (632). 

37 al-Bukhaariy (3467) na ad-Daarimiy. 

38 ad-Daarimiy (75/44).

viumbe vyote huelekea kwa juu na si kwa chini, isipokuwa msingi tu, ambao 
uhakika wake uko katikati.

I´tiqaad ya Ahl-ul-Bid´ah inatia upofu, upumbavu na ujinga
Tukiyajua haya na kuyaamini, basi tumejinasua na mtego wa Ta´wiyl, upofu 
wa Ta´twiyl na upumbavu wa Tashbiyh na Tamthiyl. Kadhalika 
tunamthibitishia Mola Wetu (Subhaanah) Ujuu na Kulingana juu ya ´Arshi 
kama inavyolingana na Utukufu na Ukubwa Wake. Haki juu ya hilo iko wazi 
kabisa na vilevile moyo umefunguka kwalo.

Uhakika wa mambo ni kwamba akili timamu zinapinga Tahriyf kama mfano 
wa kupotosha Kulingana kwamba ni "Kutawala".

Kutochukua msimamo wowote kuhusiana na haya ni ujinga, pamoja na kuwa 
Mola (Ta´ala) ametusifia Mwenyewe kwa Sifa hizi ili tuweze kumtambua 
kupitia kwazo. Kile kitendo cha sisi kutozithibitisha wala kuzikanusha ina 
maana ni kwenda kinyume na malengo ya sisi kujuzwa nazo. Hakujisifu nazo 
Mwenyewe isipokuwa ni ili tuzithibitishe, na sio kwa sababu tuchukue 
msimamo wa kuzinyamazia. 

Isitoshe hizi Tashbiyh na Tamthiyl ni upumbavu na ujinga.

Kwa hivyo yule ambaye Allaah (Ta´ala) atamwongoza kuzithibitisha pasi na 
kuzipotosha, kuziwekea namna39 au kuchukua msimamo wa kunyamaza, 
ndiye ambaye - Allaah (Ta´ala) akitaka - amemuwafikisha kufanya jambo 
linalopaswa.

                                                            
39 Takyiyf. Imaam ´Abdul-´Aziyz bin ´Abdillaah bin Baaz (Rahimahu Allaah) amesema:

Wakati Imaam Maalik (Rahimahu Allaah) na wengineo katika Salaf walipoulizwa juu ya hili - yaani namna 
Allaah alivyolingana - wakasema:

"Kulingana kunajulikana, namna haijulikani, kuamini hilo ni wajibu na kuuliza juu ya hilo ni Bid´ah."

Bali Yeye (Subhaanahu wa Ta´ala) ni mwenye kusifika kwa sifa, kama alivyoeleza Mwenyewe, bila ya 
kuzidisha wala kupunguza. Nazo ni sifa za kihakika. Kulingana ambako ni kwa hakika. Kusikia kwa hakika. 
Kuridhia kwa hakika. Kukasirika kwa hakika. Sifa zote hazina Majaaz. Bali ni za hakika kwa njia 
inayolingana na Allaah. (Sharh al-´Aqiydah al-Waasitwiyyah, uk. 18-19)

Sifa za Allaah ni zenye kulingana na Yeye peke yake
Kilinichofanya Allaah akanionesha kuwa wanachuoni hawa waliofasiri 
Kulingana ni "Kutawala", Kushuka ni "kushuka amri" na Mikono kwamba ni 
"neema mbili" na "uwezo", ni pamoja na kwamba niliona kuwa walizielewa 
Sifa za Allaah (Ta´ala) kwa njia inayolingana na viumbe. Hawakuelewa kuwa 
Kulingana kwa Allaah, Kushuka na Mikono kunalingana na Ukubwa Wake -
bila ya kuziwekea namna wala kuzishabihisha. Kwa ajili hiyo ndio maana 
waliyapotosha maneno kuyaondosha mahali pake stahiki na wakayakanusha 
yale ambayo Allaah (Ta´ala) amejisifia Mwenyewe - hili tutalibainisha zaidi 
Allaah akitaka.

Ni jambo lisilokuwa na shaka ya kwamba sisi na wao tumekubaliana juu ya 
kuthibitisha Sifa ya Uhai, Usikizi, Uoni, Ujuzi, Uwezo, Utashi na Maneno ya 
Allaah. Sisi hatuelewi chochote kabisa kuhusiana na uhai isipokuwa 
maonyesho haya na miili yetu. Kadhalika hatufahamu kitu kuhusiana na 
usikizi na uoni isipokuwa maonyesho haya na miili yetu. Kama ambavyo wao 
wanasema kuwa Uhai wa Allaah, Ujuzi na Uoni Wake sio maonyesho, bali ni 
Sifa zinazolingana Naye, na hazilingana nasi, tunasema:

Uhai Wake unajulikana, kinyume na namna yake ambayo haijulikani,
kadhalika inahusiana na Ujuzi Wake, Usikizi Wake na Uoni Wake 
vinajulikana. Vyote hivyo sio maonyesho na vinalingana na Yeye peke yake.

Vilevile inahusiana na Ujuu Wake, Kulingana Kwake na Kushuka Kwake. 
Ujuu Wake unajulikana, kwani umethibiti kama jinsi uhakika wa Usikizi na 
Uoni umethibiti; ni vyenye kujulikana pasi na kufanyiwa namna. Kadhalika 
Ujuu Wake ni wenye kujulikana na kuthibitishwa kwa njia yenye kulingana 
na Yeye kinyume na namna Yake. Vilevile Kulingana Kwake juu ya ´Arshi 
kunajulikana lakini ni jambo haliwezi kufanyiwa namna kama harakati na 
uhamaji wenye kulingana na viumbe, bali ni kama inavyolingana na Utukufu 
na Ukubwa Wake. Sifa ya kuwa Kwake juu inajulikana kwa njia ya ujumla na 
uthibitikaji, ama kuhusu namna na ukomo ni jambo lisilofahamika akilini. 
Kwa hivyo muumini anakuwa ni mwenye kuzifahamu kwa njia fulani na 

kinyume chake kwa njia nyingine; ni mwenye kuzifahamu kuhusu uthibitikaji 
na kuwepo kwake na kinyume chake kuhusu namna na ukomo.

Kwa haya kunapatikana uoanishaji kati ya kuthibitisha yale Allaah (Ta´ala) 
aliyojifisu Nafsi Yake, na kukanusha upotoshaji, ufananishaji na kuchukua 
msimamo wa kusimama. Haya ndio ambayo Allaah (Ta´ala) ameyataka kwetu 
pale ambapo Ametubainishia Sifa Zake ili tuweze kumjua kwazo. Tunaamini 
uhakika wake na tunamkanushia ushabihisho wa sampuli zote. 
Hatuzikanushi kwa upotoshaji  wala tafsiri za kimakosa. Hivyo hakuna tofauti 
kati ya Kulingana na Usikizi, Kushuka na Uoni - zote zimetajwa katika 
maandiko.

Lau watatwambia: "Nyinyi mmemfananisha [Allaah na viumbe] kwa 
Kulingana", na sisi tutawaambia: "Na nyinyi mmemfananisha [Allaah na 
viumbe] kwa Usikizi na mmemsifu Mola wenu kwa maonyesho." Ikiwa 
watasema: "Hapana, bila ya maonyesho bali ni kwa njia inayolingana na 
Yeye", na sisi tutasema kuhusu Kulingana na Ujuu: "Pasi na kikomo, bali ni 
kwa njia inayolingana na Yeye."

Tuhuma zote watazotutupia tunapothibitisha Kulingana, Kushuka, Mkono,
Uso, Mguu, Kucheka na Kustaajabu, basi na sisi tutawatupia tuhuma hizo 
hizo pindi wanapothibitisha Uhai, Usikizi, Uoni na Ujuzi.

Kama ambavyo wao hawaonelei kuwa ni maonyesho, na sisi hatuonelei kuwa 
ni viungo vya mwili yale wanayosifika kwayo viumbe. Ni jambo lisilokuwa la 
kiuadilifu kufahamu Kulingana, Kushuka, Uso na Mkono kama inavyolingana 
na sifa za viumbe na hivyo kukaonelewa kuwa na haja ya kuyafasiri kimakosa 
na kuyapotosha. Ikiwa Sifa hizi zitawafanya wao kufahamu hivyo, basi hilo 
litalazimisha kuzifahamu zile Sifa saba40 kwa sifa zinazolingana na viumbe na 

                                                            
40 Shaykh-ul-Islaam Ibn Taymiyyah (Rahimahu Allaah) amesema:

"Walio karibu na Jahmiyyah hawa ni Ashaa´irah. Wanasema: "Ana Sifa saba; Uhai, Ujuzi, Uwezo, Utashi, 
Maneno, Usikizi na Uoni" na wakanusha zingine zote. Vilevile kuna wenye kuongezea Mkono. Wote 
katika wao ni wenye kuchukua msimamo wa kukomeka (Waaqifah) inapohusiana na kukanusha Sifa 

kwamba zina maonyesho. Yale wanayotulazimisha kwayo katika kufananisha 
na kufanya kiwiliwili pale tunapozithibitisha Sifa hizi, na sisi tunawalazimisha 
kuwa wanamsifu Allaah kuwa na maonyesho kwa sababu wanathibitisha Sifa 
nyinginezo. Kama ambavyo wanamtakasa Mola kuwa na hayo katika Sifa hizi 
saba na kumkanushia maonyesho ya mwili, vivyo hivyo na sisi tunaamini 
kwa zile Sifa ambazo wanatutuhumu kwazo kwamba tunashabihisha wakati 
tunapozithibitisha.

Atayekuwa mwadilifu, basi ameelewa tulichokisema, kukiamini, kukubali 
nasaha yetu pamoja na kumtii Allaah kwa kuthibitisha Sifa Zake zote na 
kukanusha ufananizi wote, ukanushaji, ufasiri wa kimakosa na misimamo ya 
kukomeka. Hili ndio analolitaka Allaah kuhusiana na suala hili, kwa sababu 
Sifa hizi zimetajwa kutoka kwenye chemchem moja, Qur-aan na Sunnah. Lau 
tutathibitisha baadhi pasi na tafsiri za kimakosa na wakati huo huo 
tukapotosha na kufasiri kimakosa zingine, basi tutakuwa ni kama wale 
walioamini  baadhi ya Kitabu na wakakufuru sehemu nyingine - na kwa haya 
mna kiwango cha mawaidha yenye kutosheleza Allaah akitaka.

                                                                                                                                                                                             
zilizobakia wakati wale waliopetuka mipaka katika wao wanakanusha zingine zote kabisa." (Majmuu´-ul-
Fataawaa (06/569))

Vipi mtu anatakiwa kuamini Sifa za Allaah? 
Haya yakiwa wazi kwetu, yanatubainikia mambo matatu; suala kuhusiana na 
Sifa ya Kushuka, Mkono, Uso na mfano wake. Kadhalika inahusiana na Sifa ya 
Ujuu, Kulingana, Herufi na Sauti. Suala la Ujuu nimebainisha yale Allaah 
aliyonijaalia.

Kuhusiana na suala la Sifa, yanapaswa kufahamika kama linavyofahamika 
suala la Ujuu. Haitakiwi kwetu kuyafahamu kwa njia tunayofahamu sifa za 
viumbe. Bali Mola (Ta´ala) amejisifu nazo kwa njia inayolingana na Utukufu 
na Ukubwa Wake; Hushuka kama inavyolingana na Utukufu na Ukubwa 
Wake, Mikono Yake iko kwa njia inayolingana na Utukufu na Ukubwa Wake 
na kadhalika Uso Wake Mtukufu ni kwa njia inayolingana na Utukufu na 
Ukubwa Wake. Ni vipi tutaweza kukanusha na kupotosha Uso Mtukufu 
wakati (Swalla Allaahu ´alayhi wa sallam) amesema katika du´aa yake:

"Ninakuomba ladha ya kutazama Uso Wako."41

Ikiwa sifa ya Uso imethibiti kwa Hadiyth hii na kadhalika Hadiyth 
nyinginezo, Aayah na maandiko, vilevile sifa ya Mikono, Kucheka na 
Kustaajabu imethibiti. Hazitakiwi kufahamika kwa njia nyingine zote 
isipokuwa kwa njia yenye kulingana na Allaah (´Azza wa Jall) na Ukubwa 
Wake, sio kwa njia yenye kulingana na viumbe kwa viungo vya mwili -
Ametakasika Allaah na hilo kutakasika kukubwa.
                                                            
41 an-Nasaa´iy (1304) na al-Haakim (01/524).

Imaam al-Haakim (Rahimahu Allaah) amesema:

"Hii ni Hadiyth Swahiyh ambayo hawakuipokea (yaani al-Bukhaariy na Muslim)." (al-Mustadrak (01/525)). 

Imaam al-Albaaniy (Rahimahu Allaah) amesema:

"al-Haakim ameihukumu kuwa ni Swahiyh na adh-Dhahabiy ameafikiana naye." (Swifah Swalaat-in-
Nabiyy, uk. 185)

Kadhalika amesema Imaam al-Albaaniy kuhusu Hadiyth hii:

"Swahiyh." (Swahiyh al-Jaamiy´ as-Swaghiyr (1301))

Ikiwa kidhibiti hiki kitatumika kwenye Uso, kadhalika kitatumika kwenye 
Mikono, Kushika kwa mkono, Mguu, Kucheka na Kustaajabu. Sifa zote hizi ni 
vile inavyolingana na Allaah (Ta´ala) na Utukufu na Ukubwa Wake. Hivyo 
kutakuwa kumethibitishwa yale Allaah (Ta´ala) amejisifia Mwenyewe katika 
Kitabu Chake na katika Sunnah za Mtume Wake (Swalla Allaahu ´alayhi wa 
sallam).

Vivyo hivyo kunapatikana kukanushwa kwa ufananizi na kufanyiwa namna
sifa Zake. Kunapatikana vilevile kuachana na tafsiri za kimakosa na 
upotoshaji ambayo yote yanapelekea katika ukanushaji. Isitoshe jengine ni 
kwamba kuondoshwa misimamo ya kukomeka kuhusiana na kuthibitisha Sifa
na uhakika wake. Zinatakiwa kuthibitishwa kwa njia inayolingana na 
Utukufu na Ukubwa wa Allaah (Ta´ala), sio kwa njia tunayoifahamu kutoka 
kwenye sifa za viumbe.

Ama kuhusiana na masuala ya Herufi na Sauti, yanatakiwa pia kufahamika 
kwa njia hii. Hakika Allaah (Ta´ala) ametamka kwa Qur-aan tukufu kwa 
herufi zake zote. Amesema (Ta´ala):

"Alif. Laam. Miym."42

"Alif. Laam. Miym. Swaad."43

"Qaaf. wal quran majid"44

Kadhalika imekuja katika Hadiyth:

"Siku ya Qiyaamah Allaah atawakusanya viumbe wakiwa uchi, peku, 
wasiotahiriwa na pasi na kitu na Atawaita kwa sauti itayosikiwa na walio 

                                                            
42 02:01

43 07:01

44 50:01

mbali na walio karibu: "Mimi ndiye Mfalme! Mimi ndiye Mwenye 
kuhukumu."45

Watu hawa wamefahamu Maneno ya Allaah (Ta´ala) yale wanayofahamu 
kwenye maneno ya viumbe na ndio maana wamesema:

"Tukithibitisha herufi, hilo litapelekea mtu kuamini viungo vya mwili na paa 
ya mdomo. Na tukithibitisha Sauti, hilo litapelekea katika shingo koromeo."46

Hivyo wakapotea hapa kama jinsi wamepotea katika zile Sifa zilizotangulia. 
Uhakika wa mambo ni kwamba Allaah (Ta´ala) amezungumza kwa Herufi 
kwa njia inayolingana na Utukufu na Ukubwa Wake. Hakika Yeye ni Mwenye 
uwezo na Mwenye uwezo hahitajii viungo vya mwili wala paa ya mdomo. 
Kadhalika ana Sauti yenye kusikika inayolingana na Yeye peke yake. Sauti hii

                                                            
45 Ahmad (03/490), al-Haakim (02/438) na Ibn Abiy ´Aaswim (514).

Imaam al-Albaaniy (Rahimahu Allaah) amesema:

"Hadiyth ni Swahiyh na mlolongo wa wapokezi ni mzuri na angalau unakaribia kuwa mzuri." (Dhwilaal-ul-
Jannah, uk. 236)

46 Jaabir bin ´Abdillaah (Radhiya Allaahu ´anh) ameeleza kuwa Mtume wa Allaah (Swalla Allaahu ´alayhi 
wa sallam) amesema:

"Ninajua jiwe lililokuwa likinisalimia kabla ya utume na ninalijua mpaka hii leo." (Muslim (2277) na at-
Tirmidhiy (3628)) 

´Allaamah Rabiy´ bin Haadiy al-Madkhaliy (Hafidhwahu Allaah) amesema:

Wanasema lau tutasema kuwa Anazungumza kwa herufi na sauti tutakuwa tumemfananisha na viumbe 
kwa kuwa viumbe ndio wanazungumza kwa ulimi na midomo na mifupa ya koo. Vipi wakati mawe na miti 
vilipozungumza bila ya ulimi na midomo?

Msemo wenu ya kwamba maneno hayawezi kuwepo isipokuwa mpaka kwa herufi na sauti na kwenye 
mishipa ya koo, yote haya ni uongo. Miti ilizungumza kwa idhini ya Allaah, ipo siku viungo vya mwili 
vitazungumza na viwatolee ushuhuda wenye navyo, ardhi itazungumza, miamba itazungumza bila ya kuwa 
na kuwa na koo, midomo na kadhalika. Wao wanamlinganisha Allaah (Tabaarak wa Ta´ala) na viumbe 
Wake halafu haya mwisho wake yanawapelekea katika kukanusha Sifa zote za Allaah (Tabaarak wa 
Ta´ala)." (adh-Dhariy´ah ilaa Bayaan Maqaaswid Kitaab-ish-Sharïy´ah (01/370))

tukufu haihitajii shingo wala koromeo. Maneno ya Allaah (Ta´ala) yako kwa 
namna inayolingana Naye. Hatukanushi Herufi wala Sauti kutoka katika 
Maneno Yake (Subhaanah) kwa sababu tu sisi viumbe ni wenye haja ya 
viungo vya mwili na paa ya mdomo. Hakika hilo ni katika ya Mwenye haki 
(Ta´ala), hali ya kuwa ametukaka asiyehitajia hayo. Haya yanafungua kifua na 
yanamfanya mtu akapata starehe kutokana na batili na kujikakama.

Kukisemwa: "Kile kinachosomwa na msomaji hakika ndio kisomo na maneno 
ya Allaah (Ta´ala)?", tunasema: "Msomaji anafikisha Maneno ya Allaah 
(Ta´ala). Maneno hunasibishwa kwa yule aliyeanza kuyatamka, na sio kwa 
yule mwenye kuyafikisha. Pale ambapo msomaji hasomi Qur-aan maneno 
yake yanazingatiwa kuwa yameumbwa. Lakini, inapohusiana na Qur-aan,
hakuna tofauti yoyote kati ya yule mwenye kuanza kuyatamka mara ya 
kwanza na yule mwenye kuyafikisha. Kwa ajili hiyo ndio maana Salaf 
wamekataza mtu kusema: "Matamshi yangu ya Qur-aan yameumbwa47, kwa 
sababu hakuna tofauti yoyote. Matamshi ya kiumbe mbali na kisomo cha Qur-
aan yameumbwa, ama inapokuja katika kisomo cha Qur-aan mtu anatakiwa 
kulinyamazia ili isije kupelekea kusema kuwa Qur-aan imeumbwa. Yale 

                                                            
47 Imaam ash-Shaafi´iy (Rahimahu Allaah) amesema:

"Mwenye kusema matamshi yake ya Qur-aan yameumbwa ni Jahmiy." (Sharh Usuul I´tiqaad Ahl-is-
Sunnah wal-Jamaa´ah (02/391))

Imaam ad-Daarimiy (Rahimahu Allaah) amesema:

"Mwenye kudai kwamba matamshi yake ya Qur-aan yameumbwa ni kafiri." (02/389))

Imaam Ahmad bin Hanbal (Rahimahu Allaah) amesema:

"Qur-aan ni katika elimu ya Allaah na elimu ya Allaah haikuumbwa. Mwenye kusema kuwa imeumbwa ni 
kafiri." (02/389))

Imaam adh-Dhuhliy (Rahimahu Allaah) amesema:

"Mwenye kusema kuwa matamshi ya Qur-aan yameumbwa, anadai kuwa Qur-aan imeumbwa." (02/390))

ambayo Salaf wameamrisha kuyanyamazia ni wajibu kuyanyamazia - Allaah 
ndiye mwenye kuongoza katika mafanikio. 

Matunda ya kujua kuwa Allaah yuko juu ya viumbe
Mja akiyakinisha kwamba Allaah (Ta´ala) yuko juu ya mbingu na juu ya 
´Arshi Yake, bila ya kikomo kumfanyia namna, na kwamba hivi sasa ana Sifa 
Zake kama ilivyokuwa hapo kabla, ndani ya moyo wake kunakuwa Qiblah 
pindi anaposwali na kuomba du´aa. Yule asiyejua kuwa Mola Wake yuko juu 
ya mbingu Zake na juu ya ´Arshi Yake, anabaki ya kuwa ni mpotevu pasi na 
kujua ni wapi alipo yule anayemuabudu. Kumtambua kwa Usikizi Wake, 
Uoni Wake na Umilele Wake pasi na kujua kuwa yuko mbinguni ni katika 
maarifa pungufu. Hili halihusiani na yule anayejua kuwa Mungu 
anayemuabudu yuko juu ya vitu.

Pale anapoingia ndani ya swalah na kuleta Takbiyr, moyo wake unaelekea 
´Arshi. Anamtakasa Allaah na aina zote za ukomo na kadhalika 
anampwekesha kama ambavyo anapwekesha Umilele Wake. Anajua ya 
kwamba mielekeo hii ni katika vikomo na haja zetu na kwamba hatuwezi 
kushuhudia juu ya Umilele Wake isipokuwa kwayo. Sisi ni viumbe na viumbe 
ni lazima viashirie kuelekea upande fulani ili upande huu uashirie kwa Mola 
Wake kwa njia inayolingana na Ukubwa Wake, na sio kwa njia ambayo 
inaendana na dhana mbovu za viumbe wenyewe. Kadhalika anaitakidi kuwa 
pamoja na Ujuu Wake juu ya viumbe Wake yuko karibu nao. Yuko pamoja 
nao kwa ujuzi Wake, Usikizi Wake, Uoni Wake, Kuwazunguka, Uwezo na 
Utashi. Dhati Yake iko juu ya vitu na juu ya ´Arshi. Pindi moyo wake utahisi 
haya wakati wa swalah na kuelekea Kwake, basi moyo wake huangaza kwa 
maarifa na nuru ya imani. Mionzo mikubwa inaangaza kwake na kwenye akili 
yake, moyo wake na dhati yake. Kifua chake kinafunguka na imani yake 
inakuwa na nguvu. Anamtakasa Mola Wake na sifa za viumbe ambazo zina 
ukomo na ukitaji. Kwa hivyo anahisi kitu katika wale watu waliotangulia 
walichohisi, watu ambao wako karibu na Allaah. Hili ni tofauti na yule 
asiyejua ni wapi mungu wake yupo. Yule mwanamke aliyekuwa anachunga 
kondoo ni mjuzi zaidi juu ya Allaah kuliko yeye. Alisema:

"Fiy (juu ya) mbingu."

Alijua kuwa Yuko juu ya mbingu, kwa sababu ´fiy` ina maana vilevile ya juu.
Kwa mfano amesema (Ta´ala):

یَتِیھُونَ فِي الْأَرْضِ

"Watatangatanga (fiy) kwenye ardhi."48

Bi maana juu ya ardhi. 

Kadhalika Amesema:

وَلَأُصَلِّبَنَّكُمْ فِي جُذُوعِ النَّخْلِ

"Nitakusulubuni (fiy) katika mashina ya mitende."49

Bi maana juu ya mashina ya mitende.

Yule ambaye mjakazi ni mjuzi zaidi juu ya Allaah kuliko yeye kwa sababu 
hajui ni wapi mungu Wake yupo, basi moyo wake hautoacha kuendelea 
kubaki kuwa ni wenye giza na utupu wa elimu na nuru ya imani. Na yule 
ambaye anapinga maoni haya basi na ayaamini, ayafanyie utafiti na amtazame 
Mlinzi Wake kwa moyo wake ambaye yuko juu ya ´Arshi Yake - amwelewe 
kwa njia fulani na kinyume chake kwa njia nyingine. Ni mwenye kuelewa 
kuhusu uthibitishaji, uwepo na uthibitisho na kinyume chake kuhusu vipimo
na uwekewaji kikomo. Akifanya hivyo basi atapata matunda yake, nuru na 
baraka - Allaah akitaka - katika maisha haya na Aakhirah - na Allaah 
(Subhaanah) ndiye mwenye kuongoza kwenye mafanikio na msaada. 

Himdi zote ni za Allaah Pekee na swalah na salaam zimwendee yule ambaye 
hakuna Mtume mwengine baada yake, familia yake na Maswahabah zake - na 
Allaah (Subhaanah) ndiye anajua zaidi.

                                                            
48 05:26

49 20:71


